
AQORDA ЖАҢАЛЫҚТАРЫ

Президент Қасым-Жомарт Тоқаевпен 
қатар іс-шараға Жапония Премьер-
министрі Санаэ Такаичи, Қырғызстан 
Президенті Садыр Жапаров, Тәжікстан 
Президенті Эмомали Рахмон, Түрікменстан 
Президенті Сердар Бердімұхамедов пен 
Өзбекстан Президенті Шавкат Мирзиёев 
қатысты.

Жиын аясында «Жасыл даму және 
орнықтылық», «Цифрлық трансформация 
мен өзара байланыс», «Қаржы, адам ресур-
стары және бизнеске арналған әлеуметтік 
жүйені дамыту» секілді тақырыптық сес-
сиялар ұйымдастырылды.

Сондай-ақ, Орталық Азия мен 
Жапонияның іскерлік орта өкілдері кезде-
сулер өткізді.

Президент Қасым-Жомарт Тоқаевтың 
ресми сапары және «Орталық Азия – Жа-
пония» бизнес форумының қорытындысы 
бойынша қазақстандық тарап пен жапон 
бизнес құрылымдары арасында жалпы 
құны 3,72 миллиард доллар болатын 60-
тан астам құжатқа қол қойылды.

МЕМЛЕКЕТ БАСШЫСЫ "ОРТАЛЫҚ АЗИЯ – ЖАПОНИЯ" 
БИЗНЕС ФОРУМЫНА ҚАТЫСТЫ

МЕМЛЕКЕТ БАСШЫСЫ ЖОҒАРЫ 
ЕУРАЗИЯЛЫҚ ЭКОНОМИКАЛЫҚ 

КЕҢЕСТІҢ ОТЫРЫСЫНА ҚАТЫСТЫ

Мемлекет басшысы Қазақстанның Ка-
спий жағалауындағы теңіз инфрақұрылымы 
арқылы ынтымақтастықтың тың 
мүмкіндіктеріне жол ашылатынын жеткізді. 
Президенттің айтуынша, Каспий теңізіндегі 
негізгі порттарда орналасқан заманауи кон-
тейнер хабтары ұдайы ұлғайып келе жатқан 
жүк тасымалына қызмет көрсете алады. 
Бұл ретте ол ұйымға мүше елдердің тран-
зит әлеуетін нығайтуға серпін беретін Кеме 
қатынасы туралы келісімнің күшіне енуін же-
делдетуге шақырды.

Қасым-Жомарт Тоқаевтың айтуынша, 
әлемде сұранысқа ие, қосылған құны жоғары 
өнім шығаруға бағдарланған жаңа өндіріс 
орындарын дамытуға баса мән берген жөн.

– Азаматтардың еркін қозғалуына 
мүмкіндік бермейтін қолдан жасалған 
шектеулерді алып тастап, шекарадағы 
жүк көліктерінің ұзын сонар кезегін 
жою қажет. Кедендік реттеу және 
(көлік, санитарлық, ветеринарлық, 
фитосанитарлық) мемлекеттік 
қадағалау шаралары ұйым ішіндегі 
кейбір шешімдерді өткізу құралы 
ретінде қолданылмауға тиіс. ЕАЭО 
құрылғалы бері кедергісіз сауда ортасын 
қалыптастыруға бағытталған біршама 
құжат қабылданды. Енді осы ортақ 
міндеттерді мүлтіксіз сақтап, өзара 
алыс-беріс пен барыс-келіске «тұсау 
болатын түйткілдерді» уақтылы шешіп 
отыру керек. Комиссия кедергілерді 

Қасым-Жомарт Тоқаев сөзін 
қорытындылай келе, мемлекеттер алдын-
да салмақты шешім мен үйлесімді әрекетті 
талап ететін күрделі міндеттер тұрғанына 
назар аударды.

Президент келесі жылы Еуразиялық 
экономикалық одақ органдарына төрағалық 
ету миссиясы Қазақстан Республикасына 
өтетінін еске салды. Мемлекет басшысы 
еліміз жаңа табысқа қол жеткізіп, бірлестік 
елдерінің игілігін еселеу үшін нәтижелі 
жұмыс жүргізуге ниетті екенін жеткізді. Пре-
зидент Жоғары Еуразиялық экономикалық 
кеңестің келесі отырысы 28-29 мамырда 
Астанада өтетінін жеткізді.

Қасым-Жомарт Тоқаев ұйым төрағасы 
міндетін табысты атқарғаны үшін Беларусь 
Республикасының Президенті Александр 
Лукашенкоға алғыс айтты.

Сонымен қатар саммитке Ресей 
Федерациясының Президенті Влади-
мир Путин, Беларусь Республикасының 
Президенті Александр Лукашенко, Арме-
ния Премьер-министрі Никол Пашинян, 
Қырғыз Республикасының Президенті Са-
дыр Жапаров, Өзбекстан Республикасының 
Президенті Шавкат Мирзиёев, сондай-ақ 
Индонезияның, Иранның және Кубаның 
өкілдері қатысты.

Жиын қорытындысы бойынша бірқатар 
құжат қабылданды.

 

Ресей, Санкт-Петербург қаласы.

Қасым-Жомарт Тоқаев Санкт-
Петербургте өткен Жоғары Еуразиялық 
экономикалық кеңестің (ЖЕЭК) кезекті от-
ырысында сөз сөйледі.

Мемлекет басшысы қонақжайлық та-
нытып, іс-шараны жоғары деңгейде 
ұйымдастырғаны үшін Президент Вла-
димир Путинге ризашылығын білдірді. 
Сондай-ақ, Жаңа жыл қарсаңында 
Петербургтегі дәстүрлі кездесу жылды 
қортындылап, алдағы күнге жоспар құруға 
мүмкіндік беретінін атап өтті.

Президент биыл Еуразиялық 
экономикалық одақ үшін мерейлі жыл 
болғанын еске салды. Ұйым дамудың екінші 
онжылдығына батыл қадам басты. Осы 
кезең ішінде өзара сауда-cаттық тұрақты 
түрде өсіп, ірі инфрақұрылым жобала-
ры табысты жүзеге асты және өнеркәсіп 
кооперациясының аясы кеңейе түсті.

Қасым-Жомарт Тоқаев соңғы 
жылдардағы жаһандық дүрбелеңдерге 
қарамастан, ұйымға мүше мемлекеттердің 
экономикалық даму қарқыны 
бәсеңдемегеніне тоқталды.

– Биыл ЕАЭО-ға мүше мемлекеттердің 
жиынтық ІЖӨ көлемі 2 пайызға ұлғаймақ. 
Алдағы екі жылда ІЖӨ өсімі тұрақты бо-
лады деп болжанып отыр. Еуразиялық 
экономикалық одақ құрылғалы бері 
ұйым елдерінің бір-біріне салған тікелей 
инвестиция көлемі 20 миллиард дол-
лардан асты. Қазақстанға келген инве-
стиция жеті еседей өсті (2015 жылы 600 
миллион доллар, 2024 жылы – 4 милли-
ард доллар). Өнеркәсіп өнімі 29 пайыз 
артып, 1,5 триллион долларды құрады, 
– деді Мемлекет басшысы.

Президент ЕАЭО-ның экономикалық 
әлеуетін одан әрі нығайту қажет екеніне 
назар аударып, интеграциялық бірлестікті 
дамытудың басым бағыттарын айқындады.

– Әлем жаппай цифрлық трансформа-
ция мен жасанды интеллект дәуіріне 
қадам басты. Уақыт ағымынан қалмай, 
заманауи технологияларды ЕАЭО-ға 
мүше елдер экономикасының барлық 
саласына енгізу қажет деп санай-
мын. Жасанды интеллект технология-
сын ЕАЭО қызметіне енгізе бастауды 
ұсынамыз. Атап айтқанда, мұндай 
жүйелерді сауда ағынын жоспарлауға 
және кедендік баж салығының ықпалын 
бағалауға қазірдің өзінде пайдалануға 
болады. Келесі жылы Қазақстан ұйымға 
төрағалығы аясында дәстүрлі Еуразия 
экономикалық форумын өткізеді. Осы 
жиында Экономикалық одақ кеңістігінде 
Жасанды интеллектіні жауапкершілікпен 
пайдалану туралы бірлескен мәлімдеме 
қабылдауға болар еді, – деді Мемлекет 
басшысы.

Қасым-Жомарт Тоқаевтың пікірінше, 
ЕАЭО әлемдегі маңызды көлік-логистика 
торабы бола алады.

– Бірлестік құрамындағы мемле-
кеттердің аумағы арқылы Батыс Қытай 
– Батыс Еуропа, Солтүстік – Оңтүстік, 
Транскаспий халықаралық көлік 
бағдары секілді негізгі дәліздер өтеді. 
Қазақстан шетелдік серіктестермен 
бірге (Ресей Федерациясында, 
Қытайда, Әзербайжанда және басқа 
да елдерде) халықаралық мультимо-
дальды логистика орталықтары мен 
терминалдар желісін (Румыния мен 
Мажарстанда) дамытуды белсенді 
қолға алды. Серіктестерімізді сауда-
саттықты жандандырып, жүк тасымалы 
шығынын азайту үшін ұйымға мүше өзге 
мемлекеттерді де осы іске атсалысуға 
шақырамыз, – деді Президент.

– Еуразия даму банкі 
сарапшыларының есебіне сәйкес, ЕАЭО 
елдерінің өнеркәсіп тауарларын шығару 
және экспорттау бойынша қосымша 
мүмкіндігі 67 миллиард долларға 
бағаланады. Осы әлеуетімізді толық 
пайдалансақ, түпкі нәтижесі 500 мил-
лиард долларға жетуі ықтимал. Аталған 
мақсатқа жету үшін өнеркәсіп коопе-
рациясын күшейту қажет. Бұл орайда 
серпінді инновациялық жобаларға ин-
вестиция құйған жөн, – деді Қазақстан 
Президенті.

Мемлекет басшысы өзара сауда-
саттықтағы әкімшілік кедергілерді толықтай 
жоятын уақыт келгенін мәлімдеді.

Қасым-Жомарт Тоқаев сауда-
экономикалық ынтымақтастық аясын 
кеңейтуді белсенді қолға алған дұрыс деп 
санайды.

– Биыл Моңғолиямен Еркін сау-
да аймағы туралы келісімге, Біріккен 
Араб Әмірліктерімен Экономикалық 
серіктестік туралы келісімге қол 
қойылды. Бүгін Индонезиямен осын-
дай мәміле жасалады. Біз мұны 
құптаймыз. Бұл – бірлескен жұмыстың 
елеулі нәтижесі. Әрі өзге елдердің 
Еуразиялық экономикалық одақпен 
сауда байланыстарын тереңдетуге 
қызығушылығы артып келе жатқанын 
көрсетеді. Таяу келешекте ЕАЭО-ның 
Жаһандық Оңтүстік, Араб елдерімен, 
Оңтүстік-Шығыс Азия және Афри-
ка мемлекеттерімен ықпалдастығын 
кеңейту маңызды деп санаймыз. Со-
нымен қатар ШЫҰ, АСЕАН секілді 
басқа да маңызды ұйымдармен 
ынтымақтастыққа айрықша көңіл бөлу 
керек, – деді Президент.

шұғыл анықтау үшін ЕАЭО-ға мүше 
мемлекеттердің заңнамалық баста-
маларына мониторинг жүргізетін 
жасанды интеллект технологиясын 
қосу мүмкіндігін қарастырғаны жөн. 
Кедергісіз нарық пен тауарлардың 
еркін қозғалысын қамтамасыз ету ба-
сты міндет болуға тиіс. Азаматтар мен 
бизнес интеграцияның нақты пайдасын 
көруі керек, – деді Мемлекет басшысы.

Ресей, Санкт-Петербург қаласы.
Тәуелсіз мемлекеттер достастығына 

мүше елдер басшыларының кездесуіне 
Қазақстан Президенті Қасым-Жомарт 
Тоқаевпен бірге Ресей Президенті 
Владимир Путин, Армения Премьер-
министрі Никол Пашинян, Беларусь 
Президенті Александр Лукашенко, 
Қырғызстан Президенті Садыр Жапа-
ров, Тәжікстан Президенті Эмомали Рах-
мон, Түрікменстан Президенті Сердар 
Бердімұхамедов, Өзбекстан Президенті 
Шавкат Мирзиёев қатысты.

ТМД басшылары өзара 
ынтымақтастықтың негізгі даму бағдары 
мен қадамдарын талқылады.

Сондай-ақ, Ұйым аясындағы 
ықпалдастықтың өзекті мәселелері 
жөнінде пікір алмасты.

ҚАСЫМ-ЖОМАРТ 
ТОҚАЕВ ТМД-ҒА 

МҮШЕ МЕМЛЕКЕТТЕР 
БАСШЫЛАРЫНЫҢ 

БЕЙРЕСМИ 
КЕЗДЕСУІНЕ 

ҚАТЫСТЫ

Жаңа жыл қарсаңында прокуратура мен 
күштік құрылымның бір топ қызметкері  
баспаналы болды.

Мемлекет басшысы Ақордада өткен 
салтанатты рәсімде сөйлеген сөзінде 
ұлт қауіпсіздігін қамтамасыз ету, 
азаматтардың құқығын қорғау және 
қоғамдық тәртіпті сақтау стратегиялық 
маңызы айырықша міндет екеніне назар 
аударды.

– Сіздер ел тыныштығын қырағы қорғап, 
тұрақтылықты сақтауға зор үлес қосып 

Жетісу облысында Ауылшаруа-
шылығы қызметкерлері күніне арналған 
салтанатты жиын өтті. Облыс әкімі 
Бейбіт Исабаев өңірдегі аграрлық сала 
мамандарын марапаттап, облыстың 
үздік ауылшаруашылығы тауар 
өндірушілеріне жаңа тракторлар та-
быс етті. Атап өтсек, биыл өңірде ауыл 
шаруашылығы дақылдарының жалпы 
өнім көлемі 2 млн тоннаға жетті. Соны-
мен қатар өткен жылмен салыстырғанда 
ауылшаруашылығы өнімдерінің өндірісі 
11%-ға өсіп, 90 млрд теңге болды, – деп 
хабарлайды Жетісу облысы әкімінің 
баспасөз қызметі.

Салтанатты жиын басталар алдында 
Бейбіт Исабаев І. Жансүгіров атындағы 
Мәдениет сарайының фойесінде 
ұйымдастырылған көрмені аралап 
көрді. Көрмеде өңірде өндірілетін 
түрлі өнімдер мен агротехнология 
саласындағы бірқатар жаңашылдықтар 
ұсынылды.

Мерекелік құттықтау сөз сөйлеген 
облыс әкімі Мемлекет басшысы 
Ауылшаруашылығы қызметкерлерінің ІІ 
форумында қойған міндеттеріне арнайы 
тоқталды.

- Бұл күн – елдің азық-түлік 
қауіпсіздігінқамтамасыз етіп, еліміздің 
әлеуметтік-экономикалық дамуына зор 
үлес қосып жүрген еңбек адамдарына 
деген құрметтің белгісі. Біздің алдымыз-
да облыстағы ауылшаруашылығының 
жалпы өнімін арттырып, агроөнеркәсіп 
кешенін цифрландыру және оны 
жоғары технологияға негізделген сала 
ретінде дамыту міндеті тұр. Биыл 
агросубъектілерді қолдауға мемлекет 
тарапынан 61,2 млрд. теңге қаражат 
бөлінді, оның 25,2 млрд. теңгесі - суб-
сидия, 24 млрд. теңге - жеңілдетілген 
кредиттер, 12 млрд теңге - лизингтік 
бағдарламалар. Соның нәтижесінде 
жаңа ауылшаруашылығы техника-
сы алынып, машина трактор паркі 
жаңартылуда. Су үнемдеу техно-
логиясы енгізіліп жатыр. Биыл об-
лыс диханшыларының қажырлы 
еңбектерінің арқасында 2,0 млн.тонна 
ауылшаруашылық дақылдары жинал-
ды. Кәсіби мерекелеріңізбен құттықтай 
отырып, адал еңбектеріңіз үшін 
ризашылығымызды білдіреміз, - деді 
Бейбіт Исабаев. Мұнан кейін жиын ма-
рапаттау рәсімімен жалғасты.

Облыстың ауылшаруашылығы тау-
ар өндірушілері «Еңбек ардагері» 
медалімен, «Ауылшаруашылығының 
үздігі» төсбелгісімен, ҚР Премьер-
Министрінің Алғыс хатымен және облыс 
әкімінің Құрмет грамотасымен марапат-
талды. Бұдан соң «Өңірдің үздік ауыл 
шаруашылығы тауар өндірушілері» 
номинациясы бойынша жеңімпаздарға 
құрмет көрсетілді. Атап айтқанда, ша-
руа қожалықтары арасынан Қаратал 

ЖЕТІСУ ОБЛЫСЫНДА 
АУЫЛШАРУАШЫЛЫҒЫ 

ӨНІМДЕРІНІҢ ӨНДІРІСІ 11%-ҒА 
АРТТЫ

ауданының «Ерен Тау» ШҚ үздік деп 
танылса, заңды тұлғалардан Алакөл 
ауданының «Сельский механизатор» 
ЖШС жеңімпаз атанды. Олардың бас-
шыларына І дәрежелі дипломдар мен 
жаңа трактор кілттері табысталды.

Ал қайта өңдеу кәсіпорындары ара-
сында Талдықорған қаласында сүт 
өнімдерін өндіретін «Ләззат-2016» ЖШС 
үздік деп танылды. Марапат ретінде І 
дәрежелі диплом мен ақшалай сертифи-
кат берілді.

Марапатталғандар атынан Қаратал 
ауданындағы «Ерен Тау» шаруа 
қожалығының жетекшісі Қаһарман 
Мағдықасым сөз сөйледі:

– Біздің шаруашылық егіншілік пен 
малшылықты қатар дамытып келеді. 
Негізінен қант қызылшасы мен жүгері 
өсіреміз, алдағы уақытта күнбағыс 
өсірсек деп жоспарлап отырмыз. 
Қожалықта 1600 бас ұсақ мал бар. 
Өнімділікті арттыру және суарма-
лы суды үнемдеу мақсатында ылғал 
үнемдеу технологияларын белсенді 
түрде енгізе бастадық. Қазіргі таңда 
шаруашылығымызда 480 гектар алқапта 
тамшылатып суару жүйесі қолданылады, 
ал келесі жылы бұл көрсеткішті 800 
гектарға жеткізуді көздеп отырмыз. 
Еңбегіміздің бағаланғаны қуантады. 
Жаңа трактор көктемгі егіс науқанын 
сапалы жүргізуге үлкен көмек болады, – 
деді ол.

Ауылшаруашылығы көрмесіне 
қатысушы, «Евразиан дринкс» ЖШС 
өкілі Мадияр Түйебаев та өз пікірін 
білдірді. Аталған кәсіпорын биыл 
көктемде Талдықорған қаласында бал 
қосылған қымыз, сондай-ақ өзге де сүтті 
сусындар өндірісін жолға қойған:

– Өнімімізге қажетті шикізатты 
негізінен Текелі қаласынан аламыз. Бие 
сүтінен алынған ашытқыны пайдалана 
отырып, «балқымыз», яғни бал қосылған 
қымыз өндіруді қолға алдық. Сонымен 
қатар айран, «Таң» сусыны және ішетін 
йогурт шығарамыз. Осы аптада 3 тонна 
өнім өндірдік. Қазіргі таңда өнімдеріміз 
Талдықорған қаласында сатылып жатыр, 
ал айран Алматы қаласына жеткізіле 
бастады. Алдағы уақытта өнімдерімізді 
Қытай еліне экспорттауды жоспарлап 
отырмыз, қазір дайындық жұмыстары 
жүргізілуде. Басты мақсатымыз – 
халықты қолжетімді бағада сапалы 
өніммен қамту. Ауылшаруашылығы 
қызметкерлері күніне арналған көрмеде 
өз өнімімізді ұсынуға мүмкіндік туғанына 
қуаныштымыз, – деді ол.

Мерекелік іс-шара концерттік 
бағдарламамен жалғасты.

ЖЕТІСУ ОБЛЫСЫ ӘКІМІНІҢ 
БАСПАСӨЗ ҚЫЗМЕТІ.

Фотограф: Жұмабай МҰСАБЕКОВ.

Жетісу облысында шағын және орта бизнес субъектілері өндірген өнім көлемі 
екінші тоқсанның қорытынысы бойынша 566,3 млрд. теңгені құрап, бұл 2024 
жылдың сәйкес кезеңімен салыстырғанда 15,2%-ға артты. Жалпы, биылғы жылдың 
1 желтоқсанындағы мәліметке сәйкес өңірде 63 мың шағын және орта бизнес 
субъектісі жұмыс істейді, яғни 2024 жылдың сәйкес кезеңімен салыстырғанда 4%-ға 
ұлғайған,  - деп хабарлайды Жетісу облысы әкімінің баспасөз қызметі.

Облыстық кәсіпкерлік және индустриалды-инновациялық даму басқармасының 
мәліметіне қарағанда, кәсіпкерлік белсенділіктің өсуімен қатар салықтық түсімдер 
көлемі де артуда. Осы жылдың 1 қарашасына бюджетке түскен салық түсімдері 57,1 
млрд. теңгені құраған, бұл өткен жылдың сәйкес кезеңімен салыстырғанда 35,6%-ға 
жоғары. Аталған динамика салық базасының кеңейгенін және сектордың қаржылық 
тұрақтылығының артқанын көрсетеді.

Сондай-ақ, осы жылдың екінші тоқсанының қорытындысы бойынша шағын және 
орта бизнес секторында 107,3 мың адам жұмыспен қамтылған, бұл былтырғы 
жылдың сәйкес кезеңімен салыстырғанда 2,5%-ға жоғары.

- Шағын бизнесті ынталандыру және ірілендіру бағытында белсенді жұмыстар 
жүргізілуде. 2025 жылы шағын және орта бизнесті қолдауға 5,9 млрд. теңге 
бағытталып, жалпы 8,2 млрд. теңгені құрайтын 111 жоба қаржыландырылды. Со-
нымен қатар кәсіпкерліктің тұрақтылығын арттыру мақсатында 2025 жылы сервистік 
қолдауға жергілікті бюджеттен 31 млн. теңге бөлініп, 1 011 кеңес берілді. Бұл 
бағыттағы жұмыс жалғасып жатыр және тұрақты бақылауда болады, - деді басқарма 
басшысы Серік Сәбетайұлы.

Сол сияқты «Ауыл аманаты» бағдарламасы аясында биылғы 22 желтоқсанға 
дейін жалпы 1,8 млрд. теңгеге 246 өтінім мақұлданған. Нақты 1,2 млрд. теңгеге 171 
микрокредит мал шаруашылығы саласына және өзге де бизнес түрлеріне берілді. 
Биылғы жылы «Ауыл аманаты» бағдарламасы шеңберінде республикалық бюджет-
тен 2,5 млрд. теңге бөлінді.

 
ЖЕТІСУ ОБЛЫСЫ ӘКІМІНІҢ БАСПАСӨЗ ҚЫЗМЕТІ.

Фотограф: Дмитрий ЕРОФЕЕВ, Жеңіс ЫСҚАБАЙ 
және бірқатар фотосуреттер архивтен алынды. 

Президент Қасым-Жомарт Тоқаев 
Бас прокуратура, Мемлекеттік 

күзет қызметі, Ішкі істер министрлігі 
қызметкерлеріне пәтер кілтін табыстады

жүрсіздер. Қоғамда «Заң мен тәртіп» және 
әділдік қағидатын орнықтыру үшін табан-
ды еңбек етіп келесіздер. Жұмыстарыңыз 
– оңай емес, күрделі. Соған қарамастан 
кәсіби білікті, жауапкершілігі жоғары 
маман ретінде елімізге адал қызмет 
етіп жатсыздар. Баршаңызға шынайы 
ризашылығымды білдіремін. Мінсіз 
қызмет қашанда жоғары бағалануға тиіс. 
Мемлекет өздеріңіз сияқты өз ісіне адал 
азаматтарды әрдайым қолдайды, – деді 
Қасым-Жомарт Тоқаев.

АУЫЛШАРУАШЫЛЫҒЫ

ЖЕТІСУ ОБЛЫСЫНДА ШАҒЫН 
ЖӘНЕ ОРТА БИЗНЕС СУБЪЕКТІЛЕРІ 
ӨНДІРГЕН ӨНІМ КӨЛЕМІ 15,2%-ҒА 

АРТТЫ

КӘСІПКЕРЛІК ЖӘНЕ ӨНЕРКӘСІП

Қоғамның тұрақты дамуы мен 
азаматтардың қауіпсіз өмір сүруі ең 
алдымен заң үстемдігіне, тәртіп пен 
жауапкершілікке тікелей байланысты. 
Құқықтық мәдениеті жоғары, саналы әрі 
белсенді жас ұрпақ - әділетті қоғамның 
негізгі тірегі. Осы мақсатта «Заң мен 
тәртіп» идеологемасы аясында Жетісу 
облысында «Legal Talk: ашық микрофон» 
форматындағы жастар форумы өткізілді. 
Аталған форум жастар мен мемлекеттік 
органдар арасындағы ашық диалог-
ты нығайтуға, құқықтық сауаттылықты 
арттыруға және қоғамдағы өзекті 
құқықтық мәселелерді бірлесе талқылауға 
бағытталған маңызды алаңға айналды.

Форум ашық микрофон форматы бол-
ды. Бұл формат қатысушыларға өз ойла-
рын еркін білдіруге, көкейінде жүрген 
сұрақтарын тікелей сала мамандары-
на қоюға және нақты, түсінікті жауап 
алуға мүмкіндік берді. Іс-шара барысын-
да заң мен тәртіп, қоғамдық қауіпсіздік, 
жастардың құқықтары мен міндеттері, 
интернет кеңістігіндегі қауіптер, 
құқық бұзушылықтардың алдын алу 
тақырыптары кеңінен қозғалды.

Форумға спикер ретінде Жетісу облы-
сы әкімінің орынбасары Есдәулетов Диас 
Рахметұлы, Жетісу облысының прокуроры 
Жұмақанов Бауыржан Альбертұлы, Жетісу 
облысының Экономикалық тергеп-тексеру 
департаментінің басшысы Тюмелиев 
Еркін Амангелдіұлы, Жетісу облысы По-
лиция департаменті бастығының орынба-
сары Байкенов Жасұлан Құдайбергенұлы 
қатысты.

Сала мамандары жастармен ашық пікір 
алмасып, өз тәжірибелерімен бөлісіп, 
құқықтық мәдениетті қалыптастырудағы 
өзекті бағыттарға тоқталды.

Іс-шара барысында интерактивті ойын 
ұйымдастырылып, 1-орын иеленген 
қатысушыға алғыс хат пен сыйлық та-

бысталды. Қатысушылардың белсенділігі 
мен қызығушылығын арттыруға ерекше 
көңіл бөлінді. Бұл жастардың құқықтық 
тақырыптарға деген көзқарасын жеңіл әрі 
түсінікті форматта қалыптастыруға ықпал 
етті.

Аталған форум жұмысына 200-ге жуық 
жас тартылды. Форум жастардың азаматтық 
ұстанымын нығайтуға, заңға құрметпен 

қарауға тәрбиелеуге және қоғамдық тәртіпті 
күшейтуге бағытталған жүйелі жұмыстың 
маңызды бөлігі болды. Бұл - тек пікір алма-
су алаңы ғана емес, жауапкершілігі жоғары, 
саналы қоғам қалыптастыру жолындағы 
нақты қадам.

І. Жансүгіров атындағы Жетісу универ-
ситетінің студенті Ақерке Есқараеваның ай-
туынша, іс-шара өте қызықты әрі мазмұнды 

өтті.
- Құқық қорғау органдарының басшы-

лары мен облыс әкімі орынбасарының 
жастармен кездесуге арнайы келуі ерек-
ше әсер қалдырды. Олар қойылған 
сұрақтарға ашық түрде жауап беріп, 
күрделі тақырыптардан қашқан жоқ. 
Мұндай формат заң мен тәртіптің іс 
жүзінде қалай жұмыс істейтінін тереңірек 
түсінуге мүмкіндік береді. Әсіресе, 
дропперлік тақырыптың талқылануы есте 
қалды, себебі бұл қазіргі жастар үшін өзекті 
мәселе. Көп жағдайда оның салдарына 
мән берілмей жатады, сондықтан мұндай 
түсіндіру жұмыстары өте маңызды. Осын-
дай жастармен ашық кездесулер алдағы 
уақытта да жиі ұйымдастырылса деген 
ойымыз бар, - деді ол.

ОБЛЫСТЫҚ ҚОҒАМДЫҚ ДАМУ 
БАСҚАРМАСЫНЫҢ МАТЕРИАЛЫ 

БОЙЫНША.

"ЗАҢ МЕН ТӘРТІП" ИДЕОЛОГЕМАСЫ 
АЯСЫНДА "LEGAL TALK: АШЫҚ 
МИКРОФОН" ФОРМАТЫНДАҒЫ 

ЖАСТАР ФОРУМЫ ӨТТІ

Жетісу облысында ерікті өрт сөндіру бекеті іске қосылды. Бұл 
- азаматтық қорғау жүйесін дамыту мен нығайтуға бағытталған  
ведомстволық «Ауыл құтқарушылары» бағдарламасымен 
жергілікті бюджет қаражатына салынған алғашқы нысан, - деп ха-
барлайды Жетісу облысы әкімінің баспасөз қызметі.

Жаңа өрт сөндіру бекеті Қаратал ауданы Алмалы ауылында 
орналасқан. Бекет Алмалы ауылы мен оған іргелес екі елді ме-
кенге қызмет көрсетеді. Штатында 8 қызметкер бар, яғни 4 өрт 
сөндіруші, 4 жүргізуші қарастырылған. Жеке құрам өрт пен өзге де 
төтенше жағдайларға жедел әрекет етудің арнайы даярлығынан 
өткен.

Төтенше жағдайлар департаменті мамандарының айтуынша, 
ауылдық елді мекендердің өрттің алдын алудағы қажеттіліктерін 
қамтамасыз етуге мемлекет тарапынан барлық қолдау көрсетіліп 
отыр. Мұнда жұмыс істейтін жеке құрамның тұрақты дайындығы 
мен темірдей тәртібі аса маңызды. Өйткені олардың жұмысы 
жүздеген отбасының өмірі мен әл-ауқатына тікелей әсер етеді. Ал, 
аталған нысанның іске қосылуы өрт шыққан жағдайда әрекет ету 
уақытын қысқартып, адам өмірі мен мүлікке төнетін қауіптің алдын 
алуға жағдай жасайды.

- Бұған дейін осы ауылдан бөлек көршілес ауылда да толыққанды 
өрт сөндіру бекеті болған жоқ. Оның міндетін ескі ғимарат пен 
ауыл тұрғындарынан құралған төрт ерікті атқаратын. Өрт шығу 
қаупі туындаған жағдайда мұнда су толтырылған цистерна 
сақталып, қажет болған кезде оны оқиға орнына сүйреп апаратын. 
Аудан орталығынан өрт сөндіру техникасы келгенге дейін өртті 
шамамыз келгенше ауыздықтауға тырысатынбыз. Ал, қазір кәсіби 
мамандардан құралған жаңа команда мен заманауи техника кез 
келген жағдайға жедел әрі тиімді әрекет етуге мүмкіндік береді, - 
дейді Қаратал ауданының төтенше жағдайлар бөлімінің басшысы 
Қуаныш Рақатаев.

Атап өтсек, Алмалы ауылында бүгінде 800-дей, ал, Байшергір 
ауылдық округі аумағында 1300 адам тұрады. Енді жаңа өрт 
сөндіру пункті округ тұрғындарының қауіпсіздігін арттырып, 
азаматтық қорғау жүйесін нығайтуға елеулі үлес қоспақ.

 ЖЕТІСУ ОБЛЫСЫ ӘКІМІНІҢ БАСПАСӨЗ ҚЫЗМЕТІ.

Фотосуреттерді Жетісу облыстық ТЖД ұсынды.

ЖЕТІСУДА АЛҒАШҚЫ ЕРІКТІ 
ӨРТ СӨНДІРУ БЕКЕТІ АШЫЛДЫ

ТЖ ПРОФИЛАКТИКАСЫ

Аудан орталығындағы 
орталық алаңда 22 желтоқсан 
күні тұрғындарға ерекше 
қуаныш пен көтеріңкі көңіл 
күй сыйлаған жаңа жылдық 
шыршаның шамын жағу сал-
танаты жоғары деңгейде өтті. 
Қысқы кештің ажарын ашқан 
бұл мерекелік шараға аудан 
тұрғындары мен қонақтары 
көптеп жиналып, келе 
жатқан Жаңа жылды ерекше 
ықыласпен қарсы алды.

Салтанатты шара ау-
дан әкімі Тынышбаев Берік 
Тынышбайұлының құттықтау 
сөзімен басталды. Аудан бас-
шысы жиналған қауымды Жаңа 
жыл мерекесімен құттықтап, 
2025 жыл қорытындысы бой-
ынша ауданның әлеуметтік-
экономикалық дамуы мен қол 
жеткізген жетістіктеріне кеңінен 
тоқталды. Сонымен қатар, 
жаңа жыл әр отбасыға бере-
ке, молшылық, денсаулық пен 
жаңа табыстар әкелсін деген 
ізгі тілегін білдірді.

Мерекелік кеште сөз алған 
аудандық Ардагерлер кеңесінің 
төрағасы Амангелді Айтба-
ев та көпшілікті Жаңа жыл-

Аудан орталығында жаңа 
жылдық шаттық 
салтанаты өтті

мен құттықтап, елдің бірлігі 
мен амандығын тілеп, ақ ба-
тасын берді. Ақсақалдың 
жүректен шыққан тілегі жиналған 
жұртшылыққа ерекше әсер 
қалдырды.

Шараның көркін Аяз ата 
мен Ақшақар кейпіндегі 
ауылдық округтердің мәдениет 

қызметкерлері кіргізіп, түрлі 
жаңа жылдық кейіпкерлермен 
бірге көпшілікті шаттыққа 
бөледі. Әсем безендірілген сах-
нада ертегі әлемін еске сала-
тын көріністер көрсетіліп, бала-
лар мен ересектерге көтеріңкі 
көңіл күй сыйлады.

Сонымен қатар, «Молықбай» 
атындағы мәдениет үйінің 
өнерпаздары орындаған 
көңілді жаңа жылдық әндер 
мерекенің сәнін арттыра түсті. 
Әуезді әуендер мен жарқын 
қойылымдар көрермендердің 
ыстық ықыласына бөленді.

Салтанатты шара соңы ду-
манды би кешіне ұласып, 
орталық алаң шаттық пен 
қуанышқа толды. Ал кештің 
шарықтау шегі ретінде аспан 
төрін жарқырата безендірген 
әсем отшашулар атылып, 
жаңа жылдың жақындағанын 
айшықтай түсті.

Осындай мазмұнды әрі әсерлі 
шара аудан тұрғындарының 
жүрегінде ұмытылмас әсер 
қалдырып, Жаңа жылды жарқын 
үмітпен қарсы алуға жол ашты.

Гүлім ЖҰМАҒАЛИҚЫЗЫ.

Мемлекеттік қызмет саласын-
да кәсібилікпен қатар жоғары 
мәдениет пен жауапкершілік 
те маңызды орын алады. 2015 
жылы қабылданған Мемлекеттік 
қызметшілердің Әдеп кодексі 
осы талаптарды айқындайтын 
негізгі құжат болып табылады. 
Ол мемлекеттік қызметшілердің 
жұмыс барысында ғана емес, 
қоғамдық ортадағы да мінез - 
құлық стандарттарын белгілейді.

Әдеп кодексінде мемлекеттік 
қызметші үшін бірқатар маңызды 
қағидалар нақты көрсетілген:

Азаматтармен қарым-
қатынаста сыпайылық пен 
құрмет сақтау. Мемлекеттік 
қызметші халықпен ашық, 
әдепті және түсіністікпен қарым 
- қатынас жасауы тиіс.

Қызметтік өкілеттіктерді 
жеке басының пайдасы үшін 
пайдалануға жол бермеу. Бұл 
— жемқорлық тәуекелдерінің 
алдын алу арқылы мемлекеттік 
басқарудың ашықтығын 
қамтамасыз ететін талап.

Әріптестер арасында 
әдептілік пен корпоративтік 
мәдениетті нығайту. Ұжым 

ҚАЗАҚСТАН РЕСПУБЛИКАСЫНЫҢ 
СЫБАЙЛАС ЖЕМҚОРЛЫҚҚА ҚАРСЫ ЗАҢЫ 
ЖӘНЕ ҚАЗАҚСТАН РЕСПУБЛИКАСЫНЫҢ 

ӘДЕП КОДЕКСІ: 
АДАЛ ҚЫЗМЕТ - ҚОҒАМ 

СЕНІМІНІҢ НЕГІЗІ

ішіндегі сыйластық еңбек 
өнімділігі мен қызмет сапасын 
арттыра түседі.

Мемлекеттік құпия мен 
қызметтік ақпаратты қорғау. 
Қауіпсіздік талаптарын сақтау – 
мемлекеттік қызметшінің басты 
міндеттерінің бірі.

Әдеп нормаларының 
сақталуын қамтамасыз ету 
мақсатында әр мемлекеттік ор-
ганда Әдеп жөніндегі уәкілдер 
қызмет атқарады. Олар 
қызметкерлерге кәсіби кеңес 
беріп, туындайтын келеңсіз 
жағдайларды шешуге көмек 
көрсетеді, сондай-ақ, әдеп 
мәдениетін қалыптастыруға 
ықпал етеді.

Әдеп кодексі – мемлекеттік 
қызметтің ашықтығы мен 
сенімділігін арттыратын, 
қоғам мен мемлекеттік аппа-
рат арасындағы байланысты 
нығайтатын маңызды құжат. 
Оны сақтау – әрбір мемлекеттік 
қызметшінің абыройы мен 
мәдениетінің көрсеткіші.

Ерасыл СЕМБАЕВ,
Ақсу ауданының әдеп 

жөніндегі уәкілі. 

Қазақстан Республикасы Мемлекеттік қызмет істері агенттігінің 
Жетісу облысы бойынша департаменті мемлекеттік қызметтердің 
сапасын арттыру және халыққа көрсетілетін қызметтердің 
заңдылығын бақылау бағытында жүйелі жұмыс жүргізіп келеді.

2025 жылдың басынан бері жүргізілген қашықтан бақылау мен 
жоспарлы тексерулердің нәтижесінде 645 азаматтың бұзылған 
құқықтары қалпына келтірілді. Анықталған заң бұзушылықтар 
негізінен мемлекеттік қызмет көрсету тәртібінің сақталмауына, 
артық құжат талап етуге, сондай-ақ қызмет көрсету мерзімдерінің 
бұзылуына қатысты болды. Әрбір дерек бойынша қолданыстағы 
заңнамаға сәйкес тиісті шаралар қабылданды.

Атап айтқанда, жер учаскесін беру мәселесі бойынша екі қызмет 
алушыға Алакөл ауданы Ырғайты ауылдық округі әкімдігі жер 
комиссиясының шешіміне сүйене отырып негізсіз бас тартқан. 
Құжаттарда көрсетілгендей, аталған жер телімі басқа тұлғаға 
берілген деп көрсетілгенімен, Департаменттің жер мәселелері 
жөніндегі сарапшыны тарта отырып жүргізген жоспардан тыс 
тексерісі барысында шешім қабылданған уақытта учаскенің бос 
болғаны және оны өтініш иелеріне заңды түрде беруге болатыны 
анықталды.

Нәтижесінде, Департаменттің араласуымен өтініштер қайта 
қаралып, жер учаскелері қызмет алушыларға берілді. Заң 
бұзушылықтарға жол берген жауапты лауазымды тұлғалар 
тәртіптік және әкімшілік жауапкершілікке тартылды.

Аталған жағдай қабылданған шаралардың тиімділігін, сондай-
ақ заңдылық пен әділеттілік қағидаттарына адалдықты айқын 
көрсетеді. Қызмет алушылардың құқықтарын қорғау, ашықтықты 
қамтамасыз ету және мемлекеттік қызметтердің сапасын арттыру 
— Департамент жұмысының басым бағыттары болып қала береді.

Қ.МАНАП,
Департамент басшысы,

Әдеп жөніндегі кеңестің төрағасы.

ДЕПАРТАМЕНТ 645 
ҚЫЗМЕТ АЛУШЫНЫҢ 

ҚҰҚЫҚТАРЫН 
ҚАЛПЫНА КЕЛТІРДІ

Жаңа жыл қарсаңында аудан 
тұрғындары үшін қуанышты 
жаңалықтардың бірі – заманауи 
талаптарға сай жабдықталған 
жаңа тіс емханасының ашылуы 
болды. Бұл игі істің бастамашы-
сы – Жетісу облысына кеңінен 
танымал «Мамыр» және 
«Сенім» тіс емханаларының 
негізін қалаушы, білікті маман 
Алмас Алтайұлы.

Ашылып отырған бұл 
тіс емханасы – облыс 
көлеміндегі жетінші филиал. 
Емхана ғимараты заманауи 
медициналық стандарттарға 
толық сай келетін жаңа 

құрылғылармен жабдықталған. 
Мұнда тісті емдеу, балалардың 
тісін ауыртпай қалпына келтіру, 
протез жасау, тіс салу, брекет қою, 
имплантация сияқты стоматоло-
гия саласындағы барлық қажетті 
қызмет түрлері көрсетіледі.

Ең бастысы – енді аудан 
тұрғындары тісін емдету үшін 
көршілес аудандарға неме-
се қалаға сабылмайды. Бұл – 
жаңа емхананың ашылуындағы 
басты мақсаттардың бірі. 
Қызмет көрсету сапасы жоғары, 
ал, бағасы тұрғындар үшін 
қолжетімді. Осылайша, халыққа 
сапалы медициналық қызметті 

жақындату мәселесі өз шешімін 
тауып отыр.

Тіс емханасының ашылу сал-
танаты жоғары деңгейде өтті. 
Шараға ауылдық округ әкімі 
Ілияс Мұсабаланов, аудандық 
Ардагерлер кеңесінің төрағасы 
Амангелді Айтбаев, аудандық 
мешіттің бас имамы Анарбай 
Тасболатұлы қатысып, ізгі 
тілектерін білдірді. Құттықтау 
сөздерден кейін салтанатты 
түрде емхананың лентасы 
қиылды.

Шараға жиналған көпшілік 
жаңа емхананың ішін ара-
лап, көрсетілетін қызмет 
түрлерімен, заманауи құрал-
жабдықтарымен танысты. 
Көпшілік тарапынан жаңа 
медициналық нысанға оң 
бағалар беріліп, ризашылық 
сөздер айтылды.

Салтанатты жиын соңында 
«Ақсу» мейрамханасында 
құран оқылып, құдайы тамақ 
берілді. Бұл да шараның руха-
ни мәнін арттыра түсті.

Жаңа тіс емханасының ашы-
луы – аудан халқы үшін үлкен 
игілік. Ел игілігіне бағытталған 
мұндай бастамалар алдағы 
уақытта да жалғасын табады 
деген сенім мол. Жаңа жылмен 
бірге келген бұл жаңалық аудан 
тұрғындарының денсаулығын 
нығайтуға өз үлесін қосары 
сөзсіз.

Ләззат ҚАСЫМБЕКОВА.

Жаңа жыл қарсаңында 
жаңа тіс емханасы ашылды

АУДАН ТҰРҒЫНДАРЫНА АҚЖОЛТАЙ ЖАҢАЛЫҚ: 

Әр адамның өмірлік 
таңдауына әсер ететін ең 
алғашқы ұстазы - ол Отба-
сы.  Әсіресе әкенің орны ерек-
ше. Әкенің мінезі, еңбегі мен 
ұстанымы бала санасына 
ерте сіңіп, оның болашақтағы 
бағытын анықтайды. 

ӘКЕ ЖОЛЫМЕН

Әке жолымен жүру - өткенді 
қайталау емес, оны заманауи 
талаптарға бейімделе отырып  
жалғастыру.  Осы орайда, әке 
жолын қуып ҚР ішкі істер орган-
дарында қызмет етуді арман 
қылған Достық станциясындағы 
ЖПб ақпараттандыру және бай-

ланыс тобының инспекторы, по-
лиция аға лейтенанты Есімбек 
Әйгерім Тұрсынқазықызы тура-
лы айтпақпыз. 

Әйгерімнің полицей маман-
дығын таңдауы кездейсоқ 
таңдау болмады,  ол бала 
кезінен ержүрек, адал, тәртіпті 
полиция қызметкері болған 
әкесін үлгі тұтып өсті. 2024 жылы 
Талдықорған қаласындағы 
І.Жансүгіров атындағы 
университетінің құқықтану 
мамандығын аяқтап, ҚР ІІМ 
Көліктегі полиция департаменті 
Достық станциясындағы 
желілік полиция бөлімінің 
ақпараттандыру және байла-
ныс тобының инспекторы лауа-
зымына қабылданған. 

Әйгерімнің әкесі Шөнкебаев 
Тұрсынқазы Есімбекұлы 
1995 жылы Алматы облы-
сы, Қапал аудандық ІІБ-де 
патрульдік полиция тобының 
полицейі лауазымынан 
қызметін бастап, 2016 жылы 
полиция старшинасы атағында 
зейнеткерлікке шыққан. 
Тұрсынқазы Есімбекұлы ІІО-
да қызметін адал атқарып, 
«Ішкі істер органдарының 
үздігі», «1, 2, 3 дәрежелі мінсіз 
қызмет үшін» төсбелгілерімен 
марапатталған. 

Жалпы бүгінгі таңда құқық 
қорғау саласының қай бағына 
болмасын талап күннен-күнге 
күшейіп келе жатқаны рас. Ел 
Президенті Қасым-Жомарт 
Кемелұлы Тоқаев өз Жолдау-
ында бұл мәселеге ерекше мән 
беріп, аталмыш саланың за-
ман талабына сай икемді болу 
қажет екендігін айтқан болатын. 
Қазіргі таңда Әйгерім отбасы 
мен қызметін қатар алып жүрген 
жауапты да білікті, қызметіне 
адал, антына берік  қызметкер.

Әйгерім ЕСІМБЕК,
Достық станциясындағы 

Желілік полиция бөлімінің 
Ақпараттандыру және 

байланыс тобының 
инспекторы полиция аға 

лейтенанты. 

Қазақ халқы қашанда еңбекті 
қадірлеген, маңдай термен кел-
ген нәпақаны қасиет санаған. 
«Еңбек етсең ерінбей, тояды 
қарның тіленбей» деген ұлы 
сөздің мәні бүгінгі Жұмысшы 
мамандықтары жылы аясында 
бұрынғыдан да айқын көрініс 
тапты. Елдің тыныс-тіршілігі, 
қауіпсіздігі мен дамуы тікелей 
жұмысшы мамандардың ты-
нымсыз еңбегіне байланысты 
екені баршаға мәлім. Солардың 
қатарында жол саласы мен жол 
күтімінде адал қызмет етіп келе 
жатқан азаматтар – нағыз еңбек 
қаһармандары.

Сондай азаматтардың 
бірі – Мырзабаев Бекжан 
Кенебатырұлы. Оның есімі – 
тарихпен, ал еңбегі – бүгінгі 
ел игілігімен сабақтас. Бекжан 
есімі тегін қойылмаған. Атын 
Омар атасы жоңғарлармен 
шайқаста 26 жасында қаза 
тапқан, Қабанбай батырдың 
ізін басып келе жатқан ержүрек 
Бекжан Батырдың құрметіне 
қойған. Найманның Матай 
елінен тараған Кенже, Бақы, 
Елғонды әулетінің ұрпағы бүгінгі 
таңда елге бейбіт еңбегімен 
қызмет етіп жүр.

Бекжан Кенебатырұлы 2010 
жылдан бері «ҚазАвтоЖол» 
мекемесінде қызмет етеді. 
Ал, оған дейін он жылға жуық 
жекеменшік автожол саласын-
да еңбек еткен. Елорда мен 
елдің көрікті аймағын жалғаған 
Астана – Бурабай тас жолының 
құрылысына атсалысып, сол 
кезеңде өз ісінің нағыз маманы 
екенін дәлелдеді. Күндіз-түні 
дамыл таппай, адал еңбектің 
үлгісін көрсетіп келе жатқан 
Бекжанға «автожол үздігі» деген 
атақ әбден лайық.

Ол қызмет ететін 93 жол 
пайдалану бөлімі – жыл он екі 
ай тынымсыз жұмыс істейтін 
ұжым. Жаз мезгілінде жол 
жөндеп, автокөліктер тоқтайтын 
алаңдарды ретке келтіріп, жол 
бойын қоқыстан тазартады. Ал, 
қыстың қақаған аязында, бо-
ранды күндері жолды қардан 
тазалап, тайғақтың алдын алу 
үшін құм-тұз қоспасын сеуіп, 

ЕҢБЕКПЕН ЕР ТАНЫЛАДЫ

ЖОЛДАҒЫ 
ЖАНҚИЯР ЕҢБЕК

жолаушылардың қауіпсіздігін 
қамтамасыз етеді. «Жол қадірін 
– жүрген біледі» дегендей, осы 
еңбектің куәсі – күн сайын жолға 
шыққан халық.

Бекжан Кенебатырұлы – ал-
тын қолды шебер. Қолынан 
келмейтіні жоқ: автокөліктің мо-
торын да жөндейді, дәнекерлеу 
жұмыстарын да жасайды, элек-
трикадан да хабары мол. Зама-
науи автокөлікті шебер меңгеріп, 
техника тілін жетік түсінеді. Оның 
бұл қасиеті – жол саласындағы 
жұмыстың сапалы әрі қауіпсіз 
атқарылуына үлкен үлес.

Еңбек – отбасында жалғасқан 
құндылық. Бекжанның бауы-
ры Бауыржан, ағасы Ержан 
да «ҚазАвтоЖол» саласында 
қызмет етеді. Бауыржан да за-
манауи техниканы тізгіндесе, 
Ержан – тәжірибелі механизатор, 
трактор айдап, ауыр жұмыстың 
бел ортасында жүреді. Ал, 
Бекжанның баласы автодорож-
ный университетін тәмамдап, 
бүгінде Үшарал бағыты бөлімінің 
басшысы қызметін атқарып отыр. 
Бұл – әулеттегі еңбектің ұрпақтан-
ұрпаққа жалғасқанын көрсететін 
жарқын мысал.

Қазақ баласына тән тағы бір 
қасиет – салт-дәстүрді ұмытпау. 
Ержан қазақы жолмен малды 
жақсы таниды, етті мүшелеп 
бұзады, табақ тартып, дәстүрді 
дәріптейді. Бұл – еңбекпен қатар 
рухани құндылықтарды да қатар 
алып жүрген азаматтардың 
бейнесі.

Жұмысшы мамандықтары 
жылы – осындай қарапайым 
көрінгенімен, ел үшін аса 
маңызды еңбекті елеп, еңбек 
адамын төрге шығаратын жыл 
болды. Бекжан Кенебатырұлы 
мен оның әріптестері – даңқ 
қуаламай-ақ, үнсіз қызмет етіп, 
халықтың алғысын арқалаған 
нағыз еңбек ерлері.

Қорытындылай келе, жол 
үстіндегі қауіпсіздік, елдің бай-
ланысы мен дамуы – осын-
дай азаматтардың маңдай 
терімен қамтамасыз етіледі. 
Еңбекпен елге танылған Бекжан 
Кенебатырұлы сынды жандар – 
бүгінгі бейбіт күннің батырлары. 
Олардың еңбегі – құрметке, ал 
есімі – ел жадында сақталуға 
лайық.

Ербол СЫМХАНОВ.

Өмірге келген әр адамның ал-
дында тарам - тарам үлкен даңғыл 
жол жатары белгілі. Сол жолдың 
бірі жүрек қалауымен мамандыққа 
апарар жол екені сөзсіз. Осын-
дай өзінің жүрек қалауымен 
ұстаздық жолды таңдап, өзінің 
туылған ауылы, тұрғылықты жері, 
өзінің оқыған мектебінде 30 жыл-
дан астам уақыт ұстаздық жо-
лын абыройлы  атқарған білікті 
де, білімді, ұжымға беделді, 
жас мамандарға ақыл - кеңесін 
беріп, үлгі - өнеге бола білген, 
тәжірибелі, ұлағатты ұстаз, от-
басында ардақты әке, аяулы жар 
Ноғайбаев Ермек Ембергенұлы 
десек қателеспейміз. Осы жылдар 
ішінде Қуат Терібаев  атындағы 
орта мектепте 10 жылдан астам 
уақыт директордың тәрбие - ісі 
жөніндегі қызметін атқарса, 11 
жылдан астам уақыт мектептің 
басшысы қызметін атқарды. 
Ермек ағай өзінің мейірімді, 
парасатты, кішіпейілділігімен 
шәкірт тәрбиелеуде зор үлесін 
қосып жүрген ұстаз. Кешегі өзі 
білім ұясынан қанаттандырып, 
үлкен өмір жолына аттандырған 
шәкірттері бүгінде өзімен бірге 
иық тіресе ұстаздық жолында 
еңбек етуде. «Ұстазы жақсының, 
ұстанымы жақсы», - деген осын-

дайдан айтылса керек. Осындай 
қызметінен бұрын, бойындағы 
қарапайым, адами қасиетін        
басты орынға қоя білетін ұстаз 
жайлы айта берсек таусылмай-
ды. Осылайша, білім саласына 
өлшеусіз өз үлесін, қосып жүрген 
мықты ұстаз, беделді басшы Ер-
мек Ембергенұлы қазіргі уақытта 
Сағакүрес орта мектебінде бас-
шы қызметін жалғастыруда. Ер-
мек ағайдың еңбегі еселеніп, 
жана берсін, беделі  арта берсін 
демекпін.

Перизат МҰХАМЕТАЛИНА. 
Көкөзек ауылы. 

ЕҢБЕГІ ЖАНҒАН ҰСТАЗ

2025 жылдың 24 желтоқсанында Ақсу ауданында «Боран–2025» 
республикалық оқу-жаттығулары аясында қысқы кезеңдегі төтенше 
жағдайларға ден қою күштері мен құралдарының дайындығы 
тексерілді. Шараның негізгі мақсаты – қыс мезгілінде туындауы мүмкін 
қауіп-қатерлерге жедел әрекет ету, жауапты қызметтердің өзара іс-
қимылын үйлестіру және техникалық әзірлікті бағалау болды.

Оқу-жаттығуларға ауданның тиісті қызметтерінен 45 адам және 22 
дана арнайы техника жұмылдырылды. Қатысушылар қысқы төтенше 
жағдайлар кезінде атқарылатын іс-әрекеттерді практика жүзінде орын-
дап, жол-көлік оқиғалары, боран салдарынан жолдың жабылуы сынды 
ықтимал жағдайларда әрекет ету алгоритмін пысықтады.

Практикалық жаттығу Көкөзек – Ақсу ауылы бағытындағы автомо-
биль жолында ұйымдастырылып, қыс мезгіліне дайындық жұмыстары 
жан-жақты тексерілді. Атап айтқанда, техникалардың жарамдылығы, 
жеке құрамның дайындығы, жедел әрекет ету уақыты мен қызметтер 
арасындағы үйлесімділік бағаланды.

Оқу-жаттығу қорытындысы бойынша белгіленген тапсырмалар 
толық орындалып, Ақсу ауданының қысқы төтенше жағдайлардың ал-
дын алу және оларды жоюға дайындығы қанағаттанарлық деңгейде 
екені анықталды. Мұндай оқу-жаттығулар алдағы қыс мезгілінде 
тұрғындардың қауіпсіздігін қамтамасыз етуге бағытталған маңызды 
шаралардың бірі болып табылады.

Мағжан ШЫНДӘУЛЕТ.

ҚЫСҚЫ ТӨТЕНШЕ ЖАҒДАЙЛАРҒА ДАЙЫНДЫҚ 
ПЫСЫҚТАЛДЫ 

«Таза Қазақстан» экологиялық акциясы аясында аудан аумағында 
көгалдандыру және абаттандыру жұмыстары жүйелі түрде жүргізілуде. 
Осы игі бастама аясында Ақын Сара мәдениет үйі аумағында ағаш 
отырғызу жұмыстары ұйымдастырылды. Шараның негізгі мақсаты – 
елді мекеннің көркін арттыру, экологиялық мәдениетті қалыптастыру 
және жасыл желек санын көбейту.

Аталған шара барысында шырша ағаштары отырғызылды. Осы рет-
те көпшілікті мазалайтын сұрақтардың бірі – шыршаны қыста отырғызу 
қаншалықты дұрыс деген мәселе. Осы мақаланы жазбас бұрын ал-
дымен журналистік талдау жасадым. Кейбір мамандардың пікірінше, 
қыста отырғызудың да оң тұстары бар.  Себебі, шырша – салқын 
климатқа төзімді қылқан жапырақты ағаш.

Ағаштың тыныштық кезеңі (вегетация тоқтаған уақыт) болады, бұл 
тамырға стресс аз түсіреді, зиянкестер мен аурулар белсенді емес 
кезең. Көктемде қар еріген соң ағаш бірден бейімделіп, өсуін бастайды 
екен.

Дегенмен, қыста ағаш отырғызу белгілі бір күтімді талап етеді. Қатты 
аяз, жел және ылғалдың жетіспеуі көшеттің жерсінуіне кері әсер етуі 
мүмкін. Сондықтан мәдениет үйі қызметкерлері қыста күреген қарды 
сол шыршалардың түбіне қарай үйіп қойғаны дұрыс.

Ақын Сара мәдениет үйі аумағында өткен ағаш отырғызу ша-
расы – тек көгалдандыру емес, қоғамдық сана мен экологиялық 
жауапкершілікті қалыптастырудың жарқын үлгісі. Мұндай акциялар 
тұрғындарды табиғатты аялауға, жасыл желекті қорғауға үндейді.

«Таза Қазақстан» экологиялық акциясы аясында атқарылған әрбір 
іс – болашақ ұрпаққа таза ауа, көрікті орта және экологиялық мәдениет 
қалдыру жолындағы маңызды қадам. Табиғатты қорғау – бір күндік 
шара емес, бұл – баршамыздың ортақ міндетіміз.

Ербол ӘБДІКӘРІМҰЛЫ.

ҚЫСТА ШЫРША ОТЫРҒЫЗУ ҚАНШАЛЫҚТЫ ТИІМДІ?

Үлгілі ауылының оңтүстік 
жағында екі шақырым жер-
де алма бағы бар болатын. 
Қарауылы ел ішінде «Сексот 
шал» атанып кеткен Қайнар 
руының адамы Торыбаев Асқар 
деген ата еді. Бақта «Райка» 
деп аталатын түйіні кішірек, 
дәмі ащы алма өсетін. Қызыл 
құмның ішінде біз жеп жүрген 
жиденің, қылшаның дәндері, 
жаужұмыр, қоянтобық секілді 
өсімдіктер болмаса біз вита-
мин деген нәрсені сезбей өстік. 
Аңсарымыз ауғанда Асқар 
атамыздың бағына ұрлыққа 
түсіп, ұстап алғанша қарбытып 
жеп қалуға тырысамыз.

Ұсталғаннан кейінгі әңгіме 
басқа, алдымен қайшымен 
маңдайыңнан желкеңе 
дейін қиып қасқалап та-
стайды. Ертесіне бөлімше 
кеңсесіне әкеңді шақыртып 
(әкесі жоқтардың шешесін) 
көсемдеріміз Ленин мен 
Сталиннің ілімінен жұрдай 
біздерге дұрыс тәрбие бермей 
отырған ата-анамызды сілкілеп 
алады.

Ол кісіге бетіне келіп қарсы 
сөйлейтін адам жоқтың қасы. 
Сталиннің тұсында немерелес 
бауырына дейін «Халық жауы» 
деп ұстатып, талай шаңырақты 
ортасына түсірген екен. Сексот 
шал айына бір-екі рет қант-
шәй, арақ-темекі алуға ауылға 
келеді. Ешбір үйде қаша жоқ, 
аңғал-саңғал жатқанымен 
тұрмай, ала-жаздай үйдің есігі 
жабылмай ашық жатады. Бірақ 
ауыл шетінен атпен келе жатқан 
Сексот шалды көрген сәтте бәрі 
есіктерін жаба қояды. Мұнысы 
«Бізге түспе, қабылдамаймыз» 
деген ишара. Оны Сексот шал 
да біледі, тіке дүкенге келіп 

керек- жарағын алады да, бүкіл 
ауылдағы оны кіргізетін жалғыз 
үй біздікіне келеді. Әкейге де 
ермек керек, төрге шығарып, бір 
жүз грамм «кәусардан» таста-
тып жіберген соң «Асеке, халық 
жауларын қалай құртқаныңыз 
туралы айтыңызшы» деп қолқа 
салады. Содан Асекең аттың ба-
сын қоябереді ғой баяғы. Соның 
есімде қалған бір-екеуін айтып 
берейін.

Колхоздастыру кезеңі белең 
алып аудан орталығы Ақсуда Ма-
шина - Трактор станциясы (МТС) 
деген мекеме құрылып елге ХТЗ 
, ЧТЗ деген шынжыр табан трак-
торлар келіп, әр колхозға көктемгі 
егіске бір-бірден жібере бастай-
ды. Біздің Үлгілі (төңкеріске 
дейінгі атауы Найзатиген) колхо-
зына да біреуі келеді.

Өгізге жегілген соқаға 
қарағанда трактор әлдеқайда 
өнімді, соған сәйкес колхозға 
берілетін жоспар да көбейеді. 
Күніне қанша жер жыртылды, кім 
нормасын орындамады,  өзара 
сөйлескенде кім саяси қате 
жіберді, осының бәрін қадағалап, 
ауданға күнара мәлімет беру 
Сексоттың (секретный сотрудник 
НКВД) негізгі жұмысы.

Бір күні тәп-тәуір жер жыр-
тып жүрген трактор аяқ астынан 
бұзылып қалады. Тракторист 
орыстың да білімі шамалы болса 
керек, ауданға ат шаптырып ме-
ханик пен сайман сұратады.

Құдайдың күні байлап 
қоймасаң тұра ма, зырылдап 
уақыт жылжып барады, елу бес 
шақырымдағы МТС-тан сай-
ман келіп, трактор жөнделгенше 

күндік норма орындалмай 
қалатынын сезген басқармада 
зәре қалмайды . Күйгелектеп 
жүріп: «Құдай-ай, трактор 
алуға бекер келіскен екенмін, 
өгіз соқамен жыртқанда ендіге 
шейін талай жерді қопарып 
тастайтын едік қой» деген сөз 
аузынан қалай шығып кеткенін 
байқамай қалады.

Бәрін аңдып тұрған Тауарыш 
Сексот бірден шап береді.

«Басқарма жолдас, сонда 
трәктірді шығарған көсеміміз 
Стәлін жолдас ақымақ па, әлде 
жүргізе алмай тұрған біз ақымақ 
па?» деп шаңқ ете қалады.

Істің насырға шапқанын 
бірден ұққан басқарма 
Сексоттың аяғын құшақтай 
жығылып: «Кешіріңіз Асеке, 
Мен ақымақ, Мен ақымақ» деп 
еңіреп жылап жіберіпті.

Кешкісін колхоздың бір қойын 
сойып, бір жәшік арағын алып 
Сексотты қонақ жасайды. Со-
дан бір айға дейін басқарманың 
үрейі қалмай, аудан жақтан 
келетін жолға қарай жалтақтап 
қарай берген көрінеді.

Репрессия тұсында шолақ 
белсенділердің күні туып, та-
лай адам жазықсыз жазаланып 
сотталып жатқанда, бұл нәубет 
біздің кішкентай ауылды да ай-
налып өтпеген еді.

Егемендігіміздің қадірін, 
заманымыздың тыныштығын 
бағалайық Ағайын.

Берікбол ҚАСЫМОВ,
Ақсу ауданының "Құрметті 
азаматы", "Матай Бөрібай 

батыр" қорының  төрағасы.

Әкейдің немере бауыры Күнесбек ағам өте 
алғыр, жомарт һәм сері кісі болатын. Қатарынан 
қайраты асып туған ағамыз өзі палуан, көкпаршы, 
атбегі болуымен қатар ел билеген атқамінер 
қауыммен де жақсы тіл табысып берекелі тіршілік 
те жасайтын іскер адам еді. 

Киімді де талғап киетін ағамыз бен кеңшар 
директорын қатар қойсаң ағамыз бір өркеш биік 
көрінетін. 

Қызыл шырайлы өңді болған ағамыздың ел ау-
зына ілінген жігітшілік өнері де талайды тамсан-
дырып аңыз әңгімелер де туындап жататын.        

Елуінші жылдардың соңына қарай Қытайдан 
қоныс аударған Күкең Кеңес Үкіметінің заңын 
бұзып әйел үстіне он сегізге толмаған өң 
біткеннің сұлуы Қаракерей руының қызы Бәдікен 
жеңешемізді алды.

Екі әйелден туған жеті - сегіз бала ынтымағы 
жарасып бір шаңырақтың астында өсіп - өніп әлі 
күнге тату - тәтті өмір сүруде.

Үлкен жеңгеміз енесімен және оқыйтын 
балаларға қарап ауылда болса, Күкең кіші 
жеңешемізбен кеңшардың бір отар қойын бақты.

Аю ату
Жаз жайлау, қыс қыстау ағамыздың үйінен кісі 

үзілмейді. Малға жем - шөп тартқан механиза-
тор, жоқ іздеген малшы, ел аралаған аудан - об-
лыс басшылары күндіз - түні қайшалысып кіріп 
- шығып жатады. Алдыңғы қонақты аттандырып 
үлгермей орнын келесісі басып, қайта мал сойы-
лып, қазан оттан түспейді.

Бәдікен жеңешем күндіз келген қырық адам, 
түнде келген қырық адамды қабақ шытпай қарсы 
алып «Ағаң деп келеді ғой» деп құрақ ұшады.

Сол заманның үрдісіне сай қонақ келген соң 
тек қой сойылып тамақ қана ішілмей, таңды таңға 
ұрып карта ойналып, тұздығына «кәусар» ішілетін 
дәстүр де мықтап орныққан кез.

Бір күні жайлауда малшыларды аралап жүріп 
ағамдікіне келсем киіз үйдің жанындағы үлкен 
қойтаста бес - алты жаңа сойылған қойдың 
терілері жайылып тұр екен.

«Жеңеше тағы да қонақ басып қалған ба?» 
десем жеңешем сылқ - сылқ күліп, «Бәлі, Сен 
ағаңның аю атқанын естіген жоқсың ба» дейді.

Біздің кеңшар жайлауда қойға қора жасат-
пайды, сондықтан түнімен тауда күнара жауын 
жауғанда найзағай мен күркірден, кейде аю тиіп 
үріккен кезде ықтап кететін отарды кезекпен 
күзетіп отырады.

Кезекті қонақтарды шығарып салған соң ағамыз 
дастархан басында отырған кезде найзағай ша-
тырлап жарығынан отардың ортасында түрегеп 
тұрған бірдеменің сұлбасы көрінеді. 

 «Бәдікен, мылтықты әпер, аю келді» дейді 
ағамыз отырған қалпы. Жеңешем де екі 
айтқызбай мылтықты қолына ұстата береді. 
Сол сәтте найзағай тағы ойнап, жарық түскенде 
Күкең отардың ортасында серейіп тұрған «аюды» 
көздеп гүрс еткізеді.

 «Болды, енді бармай - ақ қойыңдар, таңертең 
терісін сыпырып аламыз» деп ағам жастыққа ба-
сын қояды.

Ертеңгісін қараса қараңғыда аю деп атқаны 
күйлеген ешкіге секірген дәу теке екен, текемен 
бірге бытыра тиіп бес - алты қой да жан тапсы-
рады.

Кінәлі аю болғандықтан арам өлген қойларды 
соның мойнына жазып есептен шығаруға тура 
келді.

Мейірім шапағаты ағайын тұрмақ ауыл - 
аймаққа тегіс тиетін осындай ағатайым да 
өмірден өтіп кетті.

Шаңырақтың киесі болған, отбасындағы ерінің 
беделін бәрінен жоғары қойып әспеттейтін 
қазақ әйелдерінің ибалы жолын жалғаған, айына 
бір рет хабарласып қалін білмесем «Ағаң кет-
кен соң ұмытайын дедің бе» деп  өкпелейтін 
асыл жеңешем аман болсын.

Кім ақымақ?
***

***

***

Ақсу аудандық аумақтық сайлау комиссиясы 2025 жылға 
бекітілген сайлаушыларды электоралды оқыту (ЭО) жоспарына 
сәйкес жыл бойы жүйелі жұмыстар жүргізді. Аталған жоспардың 
орындалу барысын қорытындылау мақсатында 2025 жылғы 12 
желтоқсан күні Сағабүйен ауылындағы Рахым Тәжібаев атындағы 
мәдениет үйінде учаскелік сайлау комиссиялары мүшелерінің 
қатысуымен қорытынды жиын өтті.

Жиын барысында Ақсу аудандық аумақтық сайлау комиссиясы 
төрағасының орынбасары Баймади Олжас Тәңірбергенұлы «Элек-
торалды оқыту жоспарының орындалу қорытындылары. Сайлау 
комиссияларының қызметін бағалау» тақырыбында мазмұнды 
баяндама жасады. Баяндамада 2025 жыл бойы өткізілген оқыту 
іс-шараларының нәтижелері, олардың сайлау комиссиялары 
мүшелерінің кәсіби біліктілігін арттырудағы маңызы кеңінен сөз 
болды.

Қорытындылай келе, электоралды оқыту жоспары толық 
көлемде және белгіленген мерзімде орындалғаны атап өтілді. 
Учаскелік сайлау комиссияларының қызметі тұрақты, үйлесімді әрі 
Қазақстан Республикасының сайлау заңнамасының талаптарына 
толық сәйкес деңгейде атқарылғаны айтылды. Сонымен қатар, 
алдағы кезеңдерге арналған ұсыныстар мен әдістемелік бағыттар 
белгіленді.

ЖАС САЙЛАУШЫЛАР – ЕЛ 
БОЛАШАҒЫ

Сол күні Ақсу аудандық аумақтық сайлау комиссиясы жанындағы 
Жас сайлаушылар клубының 2025 жылдың IV тоқсанына арналған 
жұмыс жоспарына сәйкес Қарашілік ауылдық округіндегі Рахым 
Тәжібаев атындағы мәдениет үйінде орналасқан №15 учаскелік 
сайлау учаскесінде экскурсия ұйымдастырылды.

Экскурсия барысында жас сайлаушыларға сайлау 
учаскесінің жұмысы, дауыс беру процесінің кезеңдері, сайлау 
комиссияларының міндеттері мен жауапкершілігі жан-жақты 
түсіндірілді. Іс-шара аясында «Жылдың үздік жас сайлаушысы» 
тақырыбында сұрау жүргізіліп, жастардың сайлау процесіне деген 
қызығушылығы, азаматтық белсенділігі және ақпараттану деңгейі 
зерделенді.

Сұрау нәтижесінде жиналған материалдар сарапталып, 
жастардың сайлауға қатысу мәдениетін қалыптастыру бағытында 
бірқатар маңызды қорытындылар жасалды. Алынған деректер 
негізінде ұсыныстар әзірленіп, Жас сайлаушылар клубының 2025 
жылғы жұмысы қорытындыланды. Сонымен қатар, 2026 жылға 
арналған жұмыс жоспарына қатысты ұсыныстар талқыланып, 
еркін пікір алмасу форматында сұрақ-жауап жүргізілді.

Ақсу аудандық аумақтық сайлау комиссиясы алдағы уақытта 
да электоралды мәдениетті арттыруға, сайлау процесінің 
ашықтығы мен заңдылығын қамтамасыз етуге, әсіресе жас 
буынның азаматтық жауапкершілігін қалыптастыруға бағытталған 
жұмыстарды жүйелі түрде жалғастыра беретін болады.

АҚСУ АУДАНДЫҚ АУМАҚТЫҚ САЙЛАУ КОМИССИЯСЫ.

ЭЛЕКТОРАЛДЫ ОҚЫТУ – 
САЙЛАУ ЖҮЙЕСІНІҢ САПАЛЫ 

ДАМУЫНЫҢ КЕПІЛІ

***

Азаматтық қорғау саласы 
– адам өмірі мен қауіпсіздігін 
қамтамасыз ететін аса жауапты 
жүйе. Төтенше жағдайлардың 
алдын алу, оларды жою, халыққа 
жедел әрі сапалы көмек көрсету 
барысында әділдік, ашықтық 
және адалдық қағидаттары қатаң 
сақталуы тиіс. Осы орайда сы-
байлас жемқорлықтың кез келген 
көрінісі азаматтардың өміріне 
тікелей қауіп төндіруі мүмкін 
екенін ерекше атап өткен жөн. 
Сыбайлас жемқорлық – тек 
заң бұзушылық қана емес, 
ол кәсіби ар-ожданға, антқа 
және мемлекеттік қызметкер 
мәртебесіне жасалған сатқындық. 
Қызмет бабын жеке пайдасы-
на жарату, немқұрайлылық та-
ныту немесе заң талаптарын 
елемеу – төтенше жағдайлар 
саласында кешірілмейтін 
әрекеттер. Себебі, бұл салада 
әрбір шешім мен әрекет адам 
тағдырымен тығыз байланысты. 
Ақсу аудандық төтенше 
жағдайлар бөлімінде сыбай-
лас жемқорлыққа қарсы саясат-
ты іске асыруға ерекше көңіл 
бөлінеді. Бөлім қызметкерлері 
арасында профилактикалық 
түсіндіру жұмыстары тұрақты 
түрде жүргізіліп, Қазақстан 
Республикасының сыбай-
лас жемқорлыққа қарсы 
заңнамасының талаптары 
жан-жақты түсіндіріледі. Әрбір 
қызметкер өз жауапкершілігін 
терең сезініп, заң аясын-

СЫБАЙЛАС ЖЕМҚОРЛЫҚҚА ҚАРСЫ КҮРЕС  -  
АЗАМАТТЫҚ ҚОРҒАУ ЖҮЙЕСІНДЕГІ БАСТЫ МІНДЕТ 

да қызмет атқаруға міндетті. 
Сонымен қатар, қызметтік тәртіпті 
сақтау, қызметтік өкілеттіктерді 
асыра пайдалануға жол бермеу, 
азаматтармен қарым-қатынаста 
этикалық нормаларды ұстану – 
біздің күнделікті жұмысымыздың 
негізгі қағидаттары. Ашықтық 
пен жариялылықты қамтамасыз 
ету мақсатында азаматтардың 
өтініштері мен шағымдары 
уақтылы қаралып, әрбір 
мәселе заң шеңберінде 
әділ шешімін табуы тиіс. 
Сыбайлас жемқорлыққа қарсы 
күресте қоғамның рөлі де ерек-
ше. Азаматтардың құқықтық 
сауаттылығы артқан сайын, 
заңсыз әрекеттерге төзбеушілік 
қалыптасады. Сондықтан 
тұрғындармен кездесулер, 
ақпараттық - түсіндіру ша-
ралары, профилактикалық 
әңгімелер өткізу арқылы 
адалдық пен әділдік мәдениетін 
қалыптастыруға күш салынуда. 
Бүгінгі таңда мемлекет тарапы-
нан сыбайлас жемқорлыққа қарсы 
жүйелі шаралар қабылданып, 
«Заң мен тәртіп» қағидаты басты 
бағыт ретінде айқындалды. Бұл 
– әрбір мемлекеттік қызметкер 
үшін нақты бағдар. Біз өз 
ісімізбен, адал қызметімізбен 
қоғамға үлгі болуымыз қажет. 

Медет ЕРКІНОВ, 
аудандық төтенше жағдайлар 

бөлімінің аға анықтаушысы, 
азаматтық қорғау майоры. 

ҚОҒАМДЫҚ - САЯСИ ГАЗЕТІНЕ 2026 ЖЫЛҒА 
ЖАЗЫЛУ ЖҮРІП ЖАТЫР!

Ауданның тыныс - тіршілігінен құлағдар болғыңыз келсе, аудандық және 
ауылдық "Қазпошта" байланыс бөлімшелеріне барып жазылыңыздар.

"Ақсу өңірі" газетіне 1 жылдық жазылу бағасы - 5672 теңге 
және жарты жылға 2836 теңге.Б

ҚЫСҚА ДАЙЫНДЫҒЫҢЫЗ 
ҚАЛАЙ?...

Құрметті Ақсу ауданының 
тұрғындары!

Алдағы 2025 - 2026 жылдың 
қыс мезгілінің ерте түсуіне бай-
ланысты жылыту маусымына 
дайындық шараларын жүргізу 
аясында, күз айларында жылу 
беру кәсіпорындарына көмірді 
жеткізу жұмыстары атқарылады, 
ол коммуналды - тұрмыстық 
көмірді тасымалдаушы ва-
гондар санының, қысқаруына 
әкеп соғады. Осыған орай, жы-
лыту маусымында көмірдің, 
жетіспеушілігін және әлеуметтік 
шиеленісті болдырмау 
мақсатында, Ақсу ауданының 
әкімдігі қатты отынның қажетті 
мөлшерін көмір тұйықтары мен 
қоймаларынан алдын - ала 
жаз - күз мезгілінде сатып алу 
керектігін ескертеді.

«Аудандық тұрғын үй 
коммуналдық шаруашылығы, 

жолаушылар көлігі, 
автомобиль жолдары жене 

тұрғын үй 
инспекциясы бөлімі» 

мемлекеттік мекемесі.

деректерді қалпына келтіруге зор үлес 
қосып келеді. Бұл – үлкен жауапкершілікті, 
ұқыптылық пен кәсіби біліктілікті талап 
ететін еңбек.

Кездесу барысында архив 
қызметкерлерінің адал еңбегі мен сала 
дамуына қосқан үлесі жоғары бағаланды. 
Кәсіби мереке аясында «AMANAT» пар-
тиясы Ақсу аудандық филиалының 
төрағасы бірқатар архив қызметкерлеріне 
Алғыс хаттар табыстап, олардың алдағы 
жұмыстарына табыс тіледі.

Марапат иелері көрсетілген құрмет пен 
қолдау үшін алғыстарын білдіріп, алдағы 
уақытта да архив ісін дамыту, тарихи 
құндылықтарды сақтау жолында аянбай 
еңбек ететіндерін жеткізді.

Архившілер – көзге көрінбейтін, бірақ 
қоғам үшін аса маңызды еңбек иелері. 
Олардың қажырлы еңбегі тарихтың 
ұмытылмауына, ұрпақ сабақтастығының 
сақталуына және әділетті қоғам 
қалыптастыруға қызмет етеді. Осын-
дай жауапты салада еңбек етіп жүрген 
барлық архив қызметкерлерін кәсіби 
мерекелерімен құттықтай отырып, зор 
денсаулық, шығармашылық табыс пен 
толағай жетістіктер тілейміз!

Жангүл ЕРБОЛАТҚЫЗЫ,
аудандық партия филиалының 

консультанты.

АРХИВ – ӨТКЕН МЕН БҮГІНДІ 
ЖАЛҒАҒАН АЛТЫН КӨПІР

22 желтоқсан – елімізде архив саласы 
қызметкерлерінің кәсіби мерекесі. Осы 
атаулы күн қарсаңында Ақсу ауданында 
архив саласының қызметкерлеріне құрмет 
көрсетіліп, олардың ерен еңбегі мен 
қоғамдағы маңызы ерекше аталып өтті.

Архившілер күніне орай архив 
мекемесінде салтанатты кездесу 
ұйымдастырылып, оған «AMANAT» пар-
тиясы Ақсу аудандық филиалының 
төрағасы А.Құрманғалиева қатысып, сала 
қызметкерлерін кәсіби мерекелерімен 
құттықтады.

Өз құттықтау сөзінде партия филиалының 
төрағасы архив саласы қызметкерлерінің 
қоғам өміріндегі рөліне кеңінен тоқталды.

– Сіздердің кәсібиліктеріңіз бен тыным-
сыз еңбектеріңіздің арқасында өңіріміздің 
мұрағаттары әлеуметтік-экономикалық да-
муда, тарихи сабақтастықты сақтауда және 
азаматтарымыздың құқықтарын қорғауда 
айрықша орын алып отыр. Архив – бұл 
жай ғана құжаттар қоймасы емес, ол – ұлт 
жады, тарихтың тірі куәгері, – деп атап өтті 
А.Құрманғалиева.

Шын мәнінде, архив қызметкерлері – 
ел тарихын көздің қарашығындай сақтап, 
өткен мен бүгінді жалғап тұрған маман-
дар. Олар жылдар бойы жинақталған 
құжаттарды жүйелеп, сақтап қана қоймай, 
тұрғындардың әлеуметтік мәселелерін 
шешуге, еңбек өтілін растауға, тарихи 

Жетісу облысының 2025 жыл қорытындысы аясында өңірдің әлеуметтік-
экономикалық дамуын кең ауқымда түсіндіру, сондай-ақ әйелдер кәсіпкерлігін 
қолдау және дамыту мақсатында аудан орталығындағы «Lion» кафесінде «Әйелдер 
бизнесі» тақырыбында аудандық кәсіпкерлік бөлімімен бірлесіп, аудандық «Іскер 
әйелдер» кеңесінің отырысы өтті.

Іс-шараның негізгі мақсаты – аудан кәсіпкерлері арасындағы табысты әйелдердің 
тәжірибесін насихаттау, әйелдер бизнесінің әртүрлі деңгейлерін дамыту жолдарын 
түсіндіру және кәсіпкер әйелдердің өзара тәжірибе алмасуына мүмкіндік жасау 
болды. Кеңеске аудан кәсіпкерлері, бизнесін жаңа бастаған әйелдер, мемлекеттік 
бағдарламаларға қызығушылық танытқан қатысушылар жиналды.

Кеңес барысында 2017 жылдан бері Ақсу ауданының «Іскер әйелдер» кеңесінің 
төрағасы, «Атамекен» Ұлттық кәсіпкерлер палатасының облыстық Іскер әйелдер 
кеңесінің мүшесі Бағлан Нарышева сөз сөйлеп, әйелдер кәсіпкерлігін қолдаудағы 
жүйелі жұмыстар, мемлекеттік бағдарламалардың мүмкіндіктері және бизнесті 
тұрақты дамыту тетіктері жөнінде кеңінен тоқталды. Ол өз сөзінде әйелдердің 
экономикалық белсенділігін арттыру – өңір дамуының маңызды факторларының 
бірі екенін атап өтті.

Келесі кезекте сөз алған бүгінгі Ақсу ауданының «Іскер әйелдер» кеңесінің 
төрағасы Жарқын Сауғанбаева жылдың қорытындысы бойынша толық есеп берді.

Сонымен қатар, ағымдағы жылдың қыркүйек айында «Бір ауыл – бір өнім» 
бағдарламасы аясында облыстық конкурсқа қатысып, финалист атанған, 2026 
жылы мемлекеттік гранттар беру бойынша конкурстық іріктеуге қатысуға құқығы 
бар, Астана қаласында «Жылдың үздік кәсіпкері» атанып, арнайы кітапқа енген әрі 
«Құрметті еңбек азаматы» медалімен марапатталған «Капура» жеке кәсіпкерлігінің 
иесі Бибігүл Мырзабекова өз кәсіпкерлік жолымен бөлісті. Ол ауыл кәсіпкерлігін 
дамыту, өнім сапасын арттыру, нарыққа шығу жолдары және мемлекеттік қолдау 
құралдарын тиімді пайдалану жөнінде нақты мысалдар келтіріп, қатысушыларға 
практикалық кеңестер берді.

Кеңесте сондай-ақ аудандағы ірі кәсіпкер әйелдердің бірі – «Ақ-Нар» және 
«Ақсу» мейрамханаларының, «Жетісу» сауда орталығы мен «Игілік» базарының 
иесі, «Жомарт жүрек» аудандық конкурсының лауреаты Нұргүл Абдрахманова сөз 
сөйлеп, бизнесті басқару, жұмыс орындарын құру, әлеуметтік жауапкершілік және 
қайырымдылықтың кәсіпкерлік қызметтегі рөлі туралы ойларын ортаға салды. Ол 
табысты кәсіпкер болу үшін табандылық пен үздіксіз ізденістің маңыздылығын атап 
өтті.

Соңында аудандық кәсіпкерлік бөлімінің бас маманы Сәуле Сабырбаева 
мемлекеттік қолдаудың жаңа түрлері бойынша толық ақпарат берді.

Іс-шара барысында қатысушылар көкейлеріндегі сұрақтарын қойып, мемлекеттік 
қолдау шаралары, гранттар мен бағдарламаларға қатысу тәртібі жөнінде 
толыққанды ақпарат алды. Кеңес нәтижесінде әйелдер кәсіпкерлігін одан әрі 
дамытуға бағытталған ұсыныстар мен пікірлер айтылып, алдағы уақытта осындай 
кездесулерді жүйелі түрде өткізу қажеттігі атап өтілді.

Аудандық кәсіпкерлік бөлімі алдағы уақытта да әйелдер бизнесін қолдау, 
кәсіпкерлік бастамаларды дамыту және өңірдің әлеуметтік-экономикалық әлеуетін 
арттыру бағытындағы жұмыстарды жалғастыра беретін болады.

Ербол ӘБДІКӘРІМҰЛЫ.

